
Gazteen Euskal Behatokiaren Europa helmuga gida. Egilea, Antonio
Jesus Rodriguez Martinez, elkarrizketatu egin dugu

Antonio Jesus Rodriguezek lan-esperientzia zabala du mugikortasuna sustatzen duten
Europako programa eta baliabideei dagokienez, Europako Batzordearen mendeko Europe Direct
Andujarko arduradun den aldetik gauzatu duen lanak frogatzen duen bezala. Antonio JesUs
Rodriguezek hainbat urtez jardun du Gazteen Euskal Behatokiarekin elkarlanean, mugikortasun-
baliabideei buruzko ikastaroak ematen.

Laburki, zertan datza Europa helmuga gida?
Europa helmuga gida gazteentzako mugikortasun-gida da, Euskadiko gazteek

Europar Batasunean barrena mugitzeko dituzten aukera guzti-guztiak dokumentu
bakarrean biltzen dituena.

Helburua oso handia bada ere, nire ustez, EBrako mugikortasun-aukera guztien berri
ematen da gida honetan (lana, prestakuntza, boluntario-lana, bidaiak eta abar), edo, hala
badagokio, informazioa bilatzera bideratzen. Interneti eta gizarte-sareei esker, hainbat
informazio dugu eskura, eta funtsezkoa da behar duzuna aurkitzen lagunduko dizun
erreferentzia bat izatea.

Hori dela-eta, ez da informazio-multzoa bakarrik, gazteari aurreikusitako ibilbidea
betetzen lagunduko dion orientazioa baizik. Hartara, errazago gertatuko zaio
mugikortasuna, bere helburua, erdiestea.

Nori zuzenduta dago gidaliburua?

Europar Batasunean mugikortasunarekin lotutako edozein jarduera burutu nahi duten
Euskadiko gazte guztiei. Hori dela-eta, edukiak egokitu nahi izan ditugu, gidaliburua
erakargarria, kontsultatzeko eta erabiltzeko erraza eta osoa gerta dadin, eta informazioa
kanpoko esteka fidagarri eta seguruen bitartez zabaltzeko bidea eman dezan.

Zerk bereizten du gidaliburu hau beste batzuetatik?

Gazteentzako informazio-bulegoetan eta Interneten denetariko informazioa eta
gidaliburuak aurki daitezke Europar Batasunean bidaiatzeko, ikasteko edo lana
aurkitzeko. Baina ematen duten informazioa ez da osoa: 0so gai zehatzei buruzkoa
izaten da beti. Atzerrian hizkuntzak ikasteari buruzko gida, Europatik bidaiatzekoa edo
lana bilatzeko webguneen zerrenda aurki ditzakezu, baina inoiz ez daude elkarri lotuta,
eta, hori dela-eta, ez dira osoak.

Harago joan nahi izan dugu eta ikuspegi osoa eskaini. Hartara, norbaitek hizkuntza-
ezagutzak sakondu nahi baditu, ez diogu ikastaroen zerrenda hutsa emango, Euskaditik
ikasteko aukerak, atzerrian ikasteko aukerak (bekarekin edo gabe), joan-etorriei buruzko
informazioa (hegalditik hasi eta dagokion herrialdean banku-kontua irekitzeko
moduraino), aldi berean lan egiteko eta hizkuntzak ikasteko aukerak (au pair, praktikak,


http://www.gazteaukera.euskadi.net/r58-7657/eu/contenidos/noticia/elkarrizketa_mugikor_12/eu_elkar/adjuntos/europa_helmuga_e.pdf

oporretan lan egitea eta abar), trukeak, auzolandegiak eta abar erakutsiko dizkiogu, bai
eta egonaldirako praktikoa gerta daitekeen informazio oro ere.

Horri esker, ikuspegi orokorra eman ahal izan dugu aukera horiei buruz, burutu nahi
dugun mugikortasun-jarduera hobeto hautatze aldera, eta, aldi berean, arrakasta
bermatuta.

Zer aurki dezakegu gidaliburu honetan?

Gida 13 gaitan egituratuta dago, besteak beste: EBri buruzko informazioa, Europan
barrena bidaiatzea, hizkuntzak, enplegua, prestakuntza, curriculum vitae-a, oposizioak,
bekak eta praktikak, oporretako lana, au pair, Europako programak, boluntario-lana eta
europar laguntza-sareak.

Atal bakoitza fitxatan banatuta dago, eta bertan honako hauek aurki daitezke: edukien
deskribapen laburra, adibideak, aholkuak eta informazio gehiago lortzeko eta agiriak
deskargatzeko estekak (900 inguru).

Jarrai gaitzazu gizarte-sareetan!


http://www.facebook.com/pages/Gazteen-Euskal-Behatokia-Observatorio-Vasco-de-la-Juventud/104554102971523

